
ՈՐՈՇՈՒՄ

«_______» _____________ 2018 թվականի N ____-Ն

ԳՆՄԱՆ ԳՈՐԾԱՐՔԻ ՖԻՆԱՆՍԱՎՈՐՄԱՆ ՄԱՍԻՆ

Հիմք ընդունելով «Գնումների մասին» Հայաստանի Հանրապետության օրենքի 57-րդ հոդվածի 3-րդ մասը՝ Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը ոչ բնակելի տարածքի վարձակալության ծառայությունների գնման գործընթացի ընթացքում Հայաստանի Հանրապետության աշխատանքի և սոցիալական հարցերի նախարարության Սոցիալական ապահովության պետական ծառայության աշխատակազմ պետական կառավարչական հիմնարկի և Արդշինբանկ ՓԲ ընկերության միջև 2017 թվականի փետրվարի 10-ին  կնքված Ոչ բնակելի տարածքի վարձակալության պայմանագրի շրջանակներում փաստացի մատուցված ծառայության դիմաց առաջացած վճարումներն իրականացնել հաշվարկային փաստաթղթերի հաշիվ ապրանքագիր, ընդունման- հանձնման արձանագրություն համաձայն՝ 2018 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության «Գործադիր իշխանության, պետական կառավարման հանրապետական և տարածքային կառավարման մարմինների պահպանում» ծրագրի գծով նախատեսված (բյուջետային ծախսերի տնտեսագիտական դասակարգման «Գույքի և սարքավորումների վարձակալություն» հոդվածով) միջոցների հաշվին:
2. Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության պետին՝ սույն որոշումն ուժի մեջ մտնելուց հետո հնգօրյա ժամկետում Հայասատանի Հանրապետության ֆինանսների նախարարություն ներկայացնել սույն որոշման 1-ին կետում նշված գնման գործարքի վերաբերյալ «Գնումների մասին» Հայաստանի Հանրապետության օրենքի 9-րդ հոդվածի 2-րդ մասով պահանջվող հաշվետվությունը:
3. Հայասատանի Հանրապետության ֆինանսների նախարարին՝ սույն որոշման 2-րդ կետով նախատեսված հաշվետվության հիման վրա սահմանված կարգով և ժամկետներում ապահովել վճարման իրականացումը:
ՏԵՂԵԿԱՆՔ-ՀԻՄՆԱՎՈՐՈՒՄ
«Գնման գործարքի ֆինանսավորման մասին»

 ՀՀ կառավարության որոշման նախագծի ընդունման անհրաժեշտության վերաբերյալ
1. Իրավական ակտի անհրաժեշտությունը (նպատակը)

Նախագծի անհրաժեշտությունը պայմանավորված է Արդշինբանկ ՓԲ ընկերության և Հայաստանի Հանրապետության աշխատանքի և սոցիալական հարցերի նախարարության Սոցիալական ապահովության պետական ծառայության աշխատակազմ պետական կառավարչական հիմնարկի միջև 2017 թվականի փետրվարի 10-ին կնքված Ոչ բնակելի տարածքի վարձակալության պայմանագրի (այսուհետ՝ Պայմանագիր) 5.1-ին կետով սահմանված պարտավորության ապահովմամբ: 

1.1. Կարգավորման հարաբերությունների ներկա վիճակը և առկա խնդիրները
Արդշինբանկ ՓԲ ընկերության և Հայաստանի Հանրապետության աշխատանքի և սոցիալական հարցերի նախարարության Սոցիալական ապահովության պետական ծառայության աշխատակազմ պետական կառավարչական հիմնարկի միջև 2017 թվականի փետրվարի 10-ին կնքվել է Ոչ բնակելի տարածքի վարձակալության պայմանագիր: 

Պայմանագրի 5.1-ին կետով Հայաստանի Հանրապետություն, Սյունիքի մարզ, քաղաք Կապան, Մելիք Ստեփանյան փողոց, շենք 3 հասցեում գտնվող վարչական շենքի երրորդ հարկից ընդամենը 155.02 քառակուսի մետր մակերեսով տարածքի ամսական վարձավճարը սահմանվել է 155 020 ՀՀ դրամ:

Համապատասխան պայմանագրի շրջանակներում Արդշինբանկ ՓԲ ընկերությանը չի փոխանցվել 10.02.2017-31.12.2017թթ. ժամանակահատվածի համար սահմանված 1,860.24 հազար դրամ գումարը՝ Հայաստանի Հանրապետության ֆինանսների նախարարության կողմից CLIENT-TRESUARY LSFinance (ԳԳՕ) համակարգում հաշվառված չլինելու հանգամանքով պայմանավորված:

Ի կատարումն Հայաստանի Հանրապետության վարչապետի 2018 թվականի փետրվարի 13-ի N 02/23.25/2127-18 հանձնարարականի՝  Հայաստանի Հանրապետության ֆինանսների նախարարության կողմից առաջարկվել է Պայմանագրով նախատեսված ծառայության մատուցման դիմաց վճարումն իրականացնել ՀՀ 2018 թվականի պետական բյուջեով Հայաստանի Հանրապետության  աշխատանքի և սոցիալական հարցերի նախարարության սոցիալական ապահովության պետական ծառայությանը հատկացված ընդհանուր միջոցների հաշվին:
Այսպիսով՝ Պայմանագրով նախատեսված ծառայության մատուցման դիմաց առաջացել է 1,860.24 հազար դրամի պարտք:

1.2. Առկա խնդրի առաջարկվող լուծումը

Հաշվի առնելով Գործադիր իշխանության, պետական կառավարման հանրապետական և տարածքային կառավարման մարմինների պահպանում ծրագրի բյուջետային ծախսերի տնտեսագիտական դասակարգման «Գույքի և սարքավորումների վարձակալություն» հոդվածի գծով այսօրվա դրությամբ առկա տնտեսումը՝ առաջարկվում է 1,860.24 հազար դրամ գումարը հատկացնել այդ միջոցների հաշվին:
2. Կարգավորման առարկան

Գործադիր իշխանության, պետական կառավարման հանրապետական և տարածքային կառավարման մարմինների պահպանում ծրագրի բյուջետային ծախսերի տնտեսագիտական դասակարգման «Գույքի և սարքավորումների վարձակալություն» հոդվածի  գծով տնտեսված միջոցների հաշվին:

3.Իրավական ակտի կիրառման դեպքում ակնկալվող արդյունքը
Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության կողմից նախորդ տարվա պարտավորության պատշաճ կատարման ապահովում:
ՏԵՂԵԿԱՆՔ
«Գնման գործարքի ֆինանսավորման մասին»

 ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

«Գնման գործարքի ֆինանսավորման մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:
ՏԵՂԵԿԱՆՔ
«Գնման գործարքի ֆինանսավորման մասին»

ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Գնման գործարքի ֆինանսավորման մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:
0010, ք. Երևան, Կառավարական տուն 3   հեռ (374 10) 56 53 83, ֆաքս.  (374 10) 52 08 30 http://www.mlsa.am   info@mlsa.am

